Alaa e nalawmaaiji golleteedi golle moyye fof ko buri
dii moyyude" faanda heen ko naldi sappo

Y'ettaama e Ibnu Abbaas yo Alla wele be o wii: Nelaado ALLA yo ALLa juul e dow mum O
hisno dum O wii: « Alaa e flalawmaaji golleteedi golle moyye fof ko buri dii moyyude"
faanda heen ko haldi sappo, be mbii: Aan nelaado ALLA, hay si tawii ko jihaadi e laawol
ALLA? O wii:" hay jihaadi e laawol Alla, si wonah gorko, jaltiddo e fittaandu makko e
jawdi makko tawa hay huunde artaani.

Annabi yo ALLa juul e dow mum O hisno dum ina laaptino wonde golle moyye e balde sappo
gadane e lewru taaske buri ialawmaaji hitaande fof moyyude. Sahabaabe yo weleende ALLa
won e mabbe be naabniimo Annabiijo yo ALLa juul e dow mum O hisno dum jihaadi e ko
wona dii Aaldi sappo mbela ko duum buri moyyude wolla ko golle moyye e dii Aaldi? Sabu
ko tabatanibe wonde jihaadi ino jeyaa ko buri moyyude e golle. Mbo jam e kisal woni e mum
jaabii; wonde Golle moyye e dee balde buri moyyude e jihaadi ko wona e dee balde, si
wona gorko jaltudo jihaadi o naati ( waasi) fittaandu makko e jawdi makko e laawol ALLA, o
waasi jawdi makko e fittaandu makko e laawol ALLA. Ko dum tan buri golle moyye e dee
balde burde.

